
Обучение Церковному пению: ШКОЛА ПЕВЧИХ «АЛЛИЛУИЯ»  

                                                                                   

Блаженной Матроне Московской 

Тропарь, глас 2 

Боѓом умудрен́ную блаже́нную ста́рицу Матро́ну, / 

земли ́Ту́льския процветен́ие/ и гра́да Москвы ́

пресла́вное украше́ние,/ восхва́лим днесь, вер́нии./ Сия ́

бо, свет́а дневна́го не позна́вши,/ све́том Христо́вым 

просвети́ся/ и да́ром прозре́ния и исцеле́ния обогати́ся./ 

Пресел́ьница же и стра́нница на земли́ бы́вши,/ нын́е в 

чертоз́ех Небе́сных Престо́лу Бо́жию предстои́т// и 

мо́лится о душа́х на́ших. 

Ин тропарь, глас 4: 
Земли ́Ту́льския прозябе́ние,/ гра́да Москвы́ 

ангелоподо́бная воит́ельнице/ блаже́нная ста́рице 

Матрон́о./ От рожде́ния в слепоте́ телес́ней до конца ́

свои́х дней пребыв́шая./ Но от Бо́га ще́дро духо́вное 

зре́ние прия́вшая,/ прозорли́вице и молит́веннице./ 

Наипа́че дар исцеле́ния боле́зней стяжа́вшая./ Помогай́ 

всем с ве́рою к тебе ́притекаю́щим и прося́щим в 

боле́знех душе́вных и телес́ных,// ра́досте на́ша. 

Кондак, глас 7: 
К служе́нию Христо́ву/ от чре́ва ма́терня 

предызбра́нная,/ пра́ведная Матро́но,/ стезе́ю скорбе́й и 

печа́лей ше́ствующи,/ тве́рдую ве́ру и благоче́стие 

яви́вши,/ Бо́гу угоди́ла еси́./ Те́мже, почита́юще па́мять 

твою́, мо́лим тя:/ помози́ и нам в любви́ Бож́ии 

пребыва́ти,// ста́рице блаже́нная. 


